Gdlatas 1:1 i Galatas 1:7

Ya'atse'e je nak juu've'e je
Pablo tyuknuja'yi je
jaanchja'vivatajk jep Galacia

1 Atse'e je Pablo, ka je jdyuvap xa atse'e xvinkoon
jets atse'e je kukétsiva n'itut, ka je jayuvapts atse'e
ya toonk xtukkatajki, je Dios Tee' jets je Jesucristo,
]uu' ve'e je Dios Tee' yakjoojntykpajknuva ku
ve'e y'uk'aa'k, je'e tse'e viilnm ats xvinkoondu
jets atse'e je kukatsiva n'itut. 2 Ats jets nujom
je utsta je ajchta jets je utsta je tsa'ada juu' ve'e
ats maat, mayam aatse'e je Dios ntuknukexta
nujom je jaanchja'vivatajk pan pan jatye'e
nay'amojkijidup jem galdciait y'it jootm. 3 Je
Nte'yvam, juu' ve'e nTee'imdup, jets je Maja
Vintsan Jesucristo, je'eda tse'e mkunoo'kxjadap
jetse'e m'ijttinit je y'oy joot maatta, 4 je Jesucristo,
juu' ve'e xku'oo'kimdu je ntokin kajxamda jetse'e
ve'em xtuknuvaatsumdinit ya ko'oy tiempo juu'
ve'e nyaknajxumdup. Ve'em tse'e dutuujn ax jo'n
dutsak je nNte'yvamamda, juu' ve'e nTee'imdup.
5 iXa'ma kajx tse'e je Nte'vam dunumadjinit
dunujaanchinit! Amén.

Ka'a xave'etijado'k gy kats oy ayook

6 Atuva atoki xa atse'e xyaktanda ku ve'e je
Nte'yvam tun jatyji xmasookti jetse'e xpanajkxta
je viijnk ixpajkun juu' ve'e je jayu tyijtup oy kats
Qy ayook, je Nte'yam, juu' ve'e myaaxuxjudu je
Cristo je myaa'yun kajx. 7 Ka'a xa ve'e jyeja je

viijnk oy kats gy ayook, je'e ve'e ku ve'e jem
je jayu juu' ve'e myakvinmamya'tjudup jetse'e
duyaktikutsuva'anda je oy kats je oy ayook.
8 Ax jya'atsam, ukpu jya'aangelesam juu' ve'e
jem tsapjootm kukyada'aky, pan kumyaktuk'ixta
xa ve'e je kats je ayook juu' ve'e kyapaatyp
kyah'akeeguip maat je oy kats je oy ayook juu' ats
miitse'e ntuk'ixtu, ko'oy nukotsats je'e ve'e y'ijtnit.
9 Ta xa atse'e nva'afi, vaannuvapts atse'e jado'k
nax, panjem xave'e juu' ve'e mtuk'ixjudup je kats
je ayook juu' ve'e kyapaatyp kyah'akeeguip maat
je oy kats je oy ayook juu' ve'e mkuvajktu, ko'oy
nukotsats je'e ve'e y'ijtnit.

10 ;Juu'ts atse'e ntsajkp ku atse'e ve'em nva'ai,
ku atse'e je jayu x'gyjavat, ukpu ku atse'e je
Nte'yam x 'oyjavat, ku atse'e jeja je jayu vyinkujk
oy ntanut, ukpu ku atse'e jeja je Nte'yam vyinkujk
oy ntanut? Pan kuntsak xa atse'e jets atse'e jeja
je jayu vyinkujk oy ntanut, ka je Jesucriistovapts
atse'e ntoojnjip.

JeJesucristo ve'e duvinkoonje Pablo jetse'e y'itut
je kyukadtsiva

11 Ax nujdvadats ya'a, utsta ajchta utsta tsa'ada,
je oy kats je oy ayook juu' ats miitse'e nvaajnjidu,
ka je jayuvapts je'e ve'e je vyinma'yun, 12 ka je
jayuvapts ats je'e ve'e xtukkatajki, ka je jayuvapts
ats je'e ve'e xtukyak'ixpajk, je Jesucristo, je'e xa
ve'e viinm ats xtuk'ix xtuknuja'vi.

13 Mm¢tudu xa ve'e je kats vintso atse'e
njayuva y'ijt ku atse'e njaanchjava y'ijt juu' ve'e
jyaanchja'vidup ats je nmu'israeejlit jayu, jets
vinxup atse'e nmu'ejkji pan pan jatye'e je Cristo

dujaanchja'vidup, jets ats je'e ve'e njomtoondi
ntitoondi jets atse'e ntukmaso'oktat juu' ve'e
jyaanchja'vidup. 14 Nuyojk xa atse'e nkutyun
y'ijt juu' ve'e je israeejlit jayu jyaanchja'vidup
jets ni ka'a ve'e numay ats je njayu juu' atse'e
nmu'akijpxada, nuyojk atse'e nkutyun y'ijt aats
je njujpit jayu je pyava'nunda jets ni ka'a ve'e
je'eda. 15 AxX je maja maa'yunts atse'e je Nte'yam
xXtoojnji jets atse'e xvinkaajn ka'anum atse'e
nke'ex vye'na. Ve'em tse'e dutuujn jets atse'e
je kukatsiva n'itut. 16 Ax ku tse'e du'oyja'vi,
van'itts atse'e xtuk'ix je y'Onuk, ve'emts atse'e
je jayu nvaajnjadat je oy kats je oy ayook pan
pan jatye'e ka je israeejlit jayuvap. Ku ve'e ve'em
jyajty, ni panats atse'e juu' nkah'amotutuvi jets
atse'e nnujavat ti atse'e nténup, 17 ni ka'ats atse'e
jem Jerusalén nmajkxpa jets atse'e n'ixtat pan
pan jatye'e too'vajkp ijttu je kukatsivada jets
ka'a ve'e ats, fiojk'dy atse'e tun jatyji nnujkx jem
arabiait y'it jootm, ux'ookts atse'e nvimpijtnuva
jem Damasco.

18 Kutoojk joojntnumts atse'e n'ats jem
Jerusalén jets atse'e je Pedro nmaatnakyojtsji;
ax je'e maatts atse'e n'ijt makmokx xaaj. 19 Ax
ka'ats atse'e jado'k je kukatsiva n'ix, je Santidgoji
ve'e, je Maja Vintsdn je y'uts. 20Y3jats atse'e nva'afi
je Nte'yam vyinkujk jets tyavam ya'a ve'e juu' ats
miitse'e ntuknyja'yidup. 21 Van'itts atse'e nnujkx
jem siiriait jets ciliciait y'it jootmda. 22 Ka'ats atse'e
X'Ixada y'ijt pan pan jatye'e to'k muk ijttup je Cristo
maat jetse'e fiay'amaodkajada jem judéait y'it jootm,
23 je'ejyji ve'e y'amotunajxtup y'ijt: “Je'e pane'e

xjomto'numdup xtito'numdup Vy'ijt, je'e tse'e
uxyam je jayu duvaajnjip jetse'e dujaanchjavadat
je Jesucristo, ka'a tse'e du'uktsojkni jetse'e
dujaanchja'vi'atdvadat je Jesus.” 24 Ax ve'em
tse'e duyakmdjidi duyakjaanchidi je Nte'yam je
maja maa'yun kajx juu' atse'e xtoojnji.

2

Ku je viijnk kukdtsiva dukuvagjkti je Pablo

1 Kumakmajkts joojntnumts atse'e nnajkxnuva
jem Jerusalén, nmaadi atse'e je Bernabé, nvoovts
atse'e je Tito. 2 Qjtsts atse'e jem kux je Nte'yam
atse'e xtuk'ix xtuknuja'vi. Ku aatse'e jem
Jerusalén nve'na, van'itts aatse'e juu' nkojtsmuk
apuk maat je'eda pan pan jatye'e dunumajidup.
Jemts atse'e n'ava'ni je gy kats je oy ayook, ve'em
ax jo'nm atse'e uxyam paat nvaajnjada je'eda
pan pan jatye'e ka je israeejlit jayuvap. Ve'emts
atse'e ntuujn kux je'e atse'e ntsajkp jetse'e
kyavintgkiyut juu' atse'e ntoon jets juu' atse'e
ntuumpna. 3 Ax dyam tse'e kya'israeejlitjayuva je
Tito, ka'a tse'e dutuk'akee'yidi jetse'e je ixtamun
yakpaajmjat jetse'e duni'kxmat dukojmat. 4 Ax
jem tse'e pan pan jatye'e natyijjudup utsta ajchta,
je'e tse'e du'uktsojktu jetse'e je Tito kuyakpaajmji
je ixta'nun. Je'e kajxts je'e ve'e hay'amojkijidi
aats maat je ixpookpa jo'nda, jetse'e du'ixtat joma
vaate'e juu' yakkuvuk ku ve'e je jayu y'it to'k
muk je Jesucristo maat, y'uktsojktuts je'e ve'e jets
aatse'e kux'akee'yidi jets aatse'e mpanajkxnuvat
je Moisés je pyava'nun. S5 AX ni vinxupats
aatse'e nkanamyasooKkji jets aatse'e ntonut juu'

ve'e y'uktsojktu, kux je'e aatse'e ntsajkp jetse'e
xjaa'kjayéptat je tyuv je'e, ve'em ax jo'n y'ixuva je
oy kats je oy ayook.

6 Ka'ats atse'e je viijnk kojtsvijin xmooydi je'e
pan pan jatye'e yakkojtstup jets fumajidup
je'e ve'e. Ax ka'ats ats je'e ve'e ntoonka pan
ti je'e ve'e y'ijtti, kux ka'a ve'e je Nte'yam
duyakvinkopka vinxupe'e je majin dujayepta
to'k jado'k. 7 Kyuvajktuts je'e ve'eda jets atse'e
je Nte'yam xtukkatajki je toonk jets atse'e
nvaajnjadat je oy kats je oy ayook pan pan jatye'e
ka je israeejlit jayuvap, ve'em ax jo'n je Nte'yam je
Pedro dutukkatajki je toonk jetse'e duvaajnjadat
nay je'ejyam je gy kats je oy ayook pan pan jatye'e
israeejlit jayu. @8 Je Nte'yam, juu' ve'e je Pedro
duputajki jetse'e dutonut je kukatsiva toonk joma
ve'ejeisraeejlitjayu, je'ejyamts je'e ve'e juu' atse'e
xputa]klva jets atse'e ntonut je kukatsiva toonk
joma ve'e ka je israeejlit jayuvap.

9 Ax je Santiago maat je Pedro jets je Juan, je'e
juu' ve'e yakkojtstup jets fiumajidup je'e ve'e,
ku ve'e dunuyja'vidi jets je Nte'yam atse'e ya
toonk xmooy je myaa'yun kajx, van'itts aatse'e
xkavaa'ndi, ats maat je Bernabé, ve'em tse'e
duyaknuke xnatajkidi juu' aatse'e tunkojtsmulk,
ve'em tse'e vyaand1 jets ntukmaatjayejptup
aatse'e ya toonk je'e maatta. Qy tse'e dujavada jets
aatse'e najkx n]aa'ktun joma ve'e ka je 1sraee]11t
jayuvap jets je'e ve'e jyaa'ktondat joma ve'e je
israeejlit jayu. 10 Je'gjyjits aatse'e x'amotudu
jets aatse'e njaa myetsut je ayoova jayuda. Je'emts
atse'e ntuump vye'na jets atse'e ntunyakvinkopka
jets atse'e njaa'ktonut.

Kuje Pablo duvintsg'y je Pedro jep Antioquia

11 Ax ku tse'e je Pedro jye'y jem Antioquia,
ntuknuyjmits ats je'e ve'e aviinm ah'am kux
tokin je'e ve'e juu' ve'e tyoon. 12 Myaatkaayp
myaat'uukp tse'e vye'na je utsta je ajchta pan pan
jatye'e ka je israeejlit jayuvap, ax ku tse'e jye'ydi
je utsta je ajchta juu' ve'e tsoo'ndu jem joma
ve'e je Santiago, van'it tse'e mejts'aaj mejtsjoot je
Pedro apuk fiapyaajmjijetse'e dukoo'kmaatkaayni
dukoo'kmaat'ookni. Je'e kajx tse'e ve'em jyatki
kux cha'kipe'e pan pan jatye'e vaandup jets
ixta'numpuujmjave'e dutsak je utsta je ajchta pan
pan jatye'e ka je israeejlit jdyuvapta. 13 Van'it tse'e
je viijnk israeejlit jayu juu' ve'e dujaanchja'vidup
je Jesucristo, je'e tse'e je mejts'aaj je mejtsjoot
dujayejptu maat je Pedro, je Bernabé paat tse'e
ve'em jyatkiva. 14 Ax kuts atse'e n'ix jets ka'a ve'e
dupaa'ty du'akeega juu' ve'e tyoondup maat je
tyuv je'e, ve'em ax jo'n y'ixuva je oy kats je oy
ayook, van'itts atse'e jeja je numay jayu vyinkujk
ntuknuyjmi je Pedro. Jidu'umts atse'e nvaajii:
“Mits, gyam mitse'e mja'israeejlitjayuva, ve'em
xXa mitse'e mjoojntyka ax jo'n pan pan jatye'e ka
je'epta, ka ve'emape'e ax jo'n je israeejlit jayu.
¢Tyajx tse'e x'akee'yava'afn juu' ve'e ka je israeejlit
jayuvapta, jetse'e dukutyOndat je israeejlit jayu
je pyava'nunda? 15 Je ke'xtkun kajx xa uu'me'e
n'israeejlitjayuvimda, ka'ats uu'me'e nyaktijumda
tokinax jayu, ve'em ax jo'n pan pan jatye'e ka je
israeejlit jadyuvap. 16 Nnuja'vimdinupts uu'me'e
jets ka'a ve'e je Nte'yam je jayu dukatokimpum
je Moisés je pyava'nun kajx, je'e ve'e ku ve'e

je Jesucristo yakjaanchjava. Je'e kajx tse'e je
Jesucristo njaanchja'vimda jetse'e je Nte'yam
xkatokimpa'mumdat, ka'a tse'e n'ixtimda vintso
ve'e nkutyo'numdat je Moisés je pyava'nun jets
je'e kajxe'e je Nte'yam xkatokimpa'mumdat, kux
je Nte'yam, tyumtokimpuump je'e ve'e je jayu je
Moisés je pyava'nun kajx.”

17 Pan n'ixtimdup tse'e jetse'e je Nte'yam
xkatokimpa'mumdat kuxe'e to'k muk n'ijtumda
je Cristo maat, yaknuke'xnatajkipts je'e ve'e jets
tokinax jayu uu'me'eda. ¢Yaktijupts je'e vine'e
jets uu'me'e je Cristo xyaktokinto'numdup?
iNi vintsgva xa ve'e ve'em kyayaktij! 18 Ax pan
ats tse'e je jayu kuntuk'ix jetse'e dukutyodndat je
pava'nun juu' atse'e uxyam je jayu nvaajnjidup
jets ka je'e kajxape'e je jayu yaktokinmee'kx,
kunyaknuke'xnatakats atse'e jets tokin maat
atse'e je'e kajx ku atse'e nkakutyun je pava'nun.
19Ve'em xa atse'e ax jo'n atse'e aa'k kun'ijt jeja je
Moises je pyava'nun vyinkujk, je pava'nun juu'
atse'e xtuk'ix jets nvinmajtsjup atse'e je oo'kun
kuxe'e ats nkakutyuujn. Je pava'nunti atse'e
ve'em xyaktaan jets atse'e njoojntykat vintso ve'e
je Nte'yvam yakmaja yakjaancha y'ijtnit. 20 Ve'em
xXa atse'e ax jo'n atse'e kun'aa'k jem cruz kajxm je
Cristo maat. Je'e kajxts atse'e nkog'kjoojntykini
jets atse'e nyaktonut ya n'avintsg vinma'yun, je
Cristo ve'e joojntykip yam ats nja'vin kajxm, jets
namvaat atse'e ya naxviijnit ni'kxukopk njayep, je
Nte'yam je y'Onuk kajxts atse'e njoojntyka kuxe'e
ats je'e njaanchjava, je'e juu' atse'e 0oy xtuntsojkp
jets atse'e xku'oo'ki. 21 Ka'a xa atse'e nkakuvuk
je maa'yun juu' ve'e je Nte'yam xtoojnjimdup je

Cristo kajx. Kux pan je Nte'yam xa ve'e je jayu
kudukatokimpum je Moisés je pyava'nun kajx,
ve'emts je'e ve'e ax jo'n kukyatih'ijt ku ve'e je
Cristo y'uk'aa'k.

3

Je pava'nun jets je jaanchja'vin

1 Miits, galdciait jayuda, ka'a ve'e qy juu'
xpayo'oyda. ¢Pane'e mko'oyvin'ixjudu jetse'e
xkoo'kjaanchja'vidini je tyuv je'e? Va'ajts xa ats
miitse'e nvaajnjidi jetse'e xnuyja'vidi vintsg ve'e
je Cristo duyakcruuzpejtti, ve'em ax jo'n viinm
kux'ixti jo'n. 2 To'k viijnji atse'e nnujavava'aii
jetse'e xnukatstat, ¢mkutyoondu vine'e je Moisés je
pyava'nun jets je'e kajxe'e je Espiritu Santo tyajki
jem mja'vin kajxmda, ukpu je'e kajxe'e kuxe'e
xXjaanchja'vidi je oy kats je oy ayook juu' ve'e
m'amotunajxtu? 3 Vintso ve'e m'g'yixjada jetse'e
mnapyamjada va'ajts ka vijap? Mton'ukvaandu xa
ve'e juu' ve'e je Nte'yvam chajkp kuxe'e je Espiritu
Santo mputajkijidi. ¢Ve'eme'e uxyam xtsokta
jetse'e m'ittat gy jets va'ajts je m'avintsg kutojkun
kajxta? 4 ;Ka'a vine'e mto'nuxjada ni vinxupa
nujom je tsaachpaatun juu' ve'e myaknajxtu?
iOyap ijk je'e vine'e mto'nuxjada! 5 Ku ve'e je
Nte'yvam dukejx je Espiritu Santo jetse'e y'itut
jem mja'vin kajxmda jetse'e je Nte'yam dutun je
majin joma ve'e miitsta, ;ti kajxts je'e ve'e ve'em
dutun? ¢Je'e kajx vine'e ku ve'e xX'ixtada vintsg ve'e
xkutyondat je Moisés je pyava'nun, ukpu je'e kajx
vine'e ku ve'e xjaanchjavada je oy kats je oy ayook
juu' ve'e m'amotunajxtu?

6 Jyaanchja'vits je'e ve'e je Abraham je
Nte'yvam. Ax kux tse'e duyjaanchja'vi, je'e kajx
tse'e je Nte'yam kyatokimpaajmji. 7 Ax ve'em
tse'e, nyjavada tse'e jets je'eda pan pan jatye'e
dujaanchja'vidup je Nte'yam, je jaanchja'vin
kajxts je'e ve'e y'itta je Abraham je chaanda je
kyoojta. 8 Ku ve'e kyatunjuna vye'na, y'ava'nits
je'e ve'e je Kunuu'kx Jatyan jets je jaanchja'vin
kajxe'e je Nte'vam dukatgkimpdmut pan pan
jatye'e ka je israeejlit jayuvap, tyukmukojts tse'e je
Nte'yam je Abraham jujpani je oy kats je oy ayook
ku ve'e dunuyjmi: “Mits kajx xa ve'e dupaa'ttat
je kunoo'kxun je jayu pan m_lvinxupe'e chaanada
to'k it to'k naxviijn.” 9 Ax ve'em tse'e, je'eda
pan pan jatye'e je Nte' yam du]aanch]a Vldup,
kunoo'kX]udupts je'e ve'e je Nte'yam, ve'em
ax jom dukunuu'kx je Abraham, juu' ve'e
jaanchja'viju.

10 Nuyjom tse'e pan pan jatye'e dumakkip
je Moisés je pyava'nun, ko'oy nukotsa tse'e
y'itta, kux jidu'um xa ve'e je Kunuu'kx Jatyan
vya'ai: “Ko'oy nukotsa tse'e y'itta to'k ka'ajyji
pan pan jatye'e dukakutyoondup nujom juu'
jatye'e javyet yap pavanun kujxp.” Jidu'um
tse'e vya'afi. 11 Va'ajts tse'e yaknujava jets ka'a
ve'e pan pane'e je Nte'yvam kyatokimpuump je
Moisés je pyava'nun kajx, kux jidu'um xa ve'e
vyaampa je Kunuu'kx Jatyan: “Pan pan xa ve'e
je Nte'vam kyatokimpuump je'e kajx ku ve'e
jyaanchjavaja, joojntykapts je'e ve'e.” Jidu'um
tse'e vya'afl. 12 Pan kudukutyun xa ve'e je jayu
je Moisés je pyava'nun, Q'yipts je'e ve'e jetse'e
ve'em dukutyondat gyame'e dukajaanchjavada je

Nte'yvam. Ve'em xa je'e ve'e ax jo'n je Kunuu'kx
Jatyan vya'af: “Pan pan xa ve'e dukutyoomp
nujom je pava'nun, joojntykapts je'e ve'e.”

13 Ax ve'em tse'e, ko'oy nukotsa tse'e n'ijtumdi
kuxe'e nkakutyo'numdi je Moisés je pyava'nun.
Ax ka'a tse'e uxyam n'uk'ijtumdini ko'oy nukotsa,
je Cristo ve'e xtuknuvaatsumdu je ntokinamda,
je'e tse'e ko'oy nukotsa ijt uu'm kajxamda ku
ve'e xku'go'kimdi, ve'em ax jo'n je Kunuu'kx
Jatyan vya'afi: “Ko'oy nukotsa xa ve'e nujom pan
pan jatye'e jem kup kajxm oo'ktup.” Jidu'um
tse'e vya'afi. 14 Xtuknuvaatsumdu tse'e je
ntgkinamda, ax ve'em tse'e je Cristo kajx je
Nte'vam dukunoo'kxut pan pan jatye'e ka je
israeejlit jayuvap, ve'em ax jo'n je Abraham
yakkunuu'kx, xku'oo'kimdu ve'e jetse'e to'k
ka'ajyji je jaanchja'vin kajx njayejpumdinit yam
nja'vin kajxmamda je Espiritu Santo, juu' ve'e je
Nte'yam vyaajntk jetse'e myiinnit yaja naxviijn.

Je pava'nun jets je vaanduk

15 Utsta ajchta utsta tsa'ada, jidu'um xa ve'e
je jayu yuj dujayepta yaja naxviijn. Ku xa ve'e
je jayu to'k je nak duyak'gyada pan vintsg ve'e
juu'dukojts'dyada, ni pana tse'e kya'o'yixju jetse'e
duyakpuva'atsut ukpu duyaknuyokat. 16 Nay
ve'em tse'e jyajtpa ku ve'e je Nte'yam je vaanduk
duyaktaajii maat je Abraham jets je chaan je
kyooj. Ka'a tse'e je Kunuu'kx Jatyan vya'afi jets je
Nte'yame'e je Abraham dunuujmi: “je mtsaanda
je mkoogjta”, ve'em ax jo'n numay je tsaan je
kooj kuy'ijtti; jidu'ume'e dunuujmi: “je mtsaan je
mKkooj”. Ax je'ets ya'a ve'e tyijp to'kji je chaan je

kyoqj, je'ets je'e ve'e je Cristo. 17 Ya'a xa atse'e
ntijp. Ku ve'e je Nte'yam dumukajts je Abra-
ham, tyukvinva'nits je'e ve'e jets kyutyonupe'e je
y'ayook. Je'e kajx tse'e je Moisés je pyava'nun
juu' ve'e maktaaxk mdkupx ja'ii'px majk joo-
jnt ux'ook je'y, ka'ats je'e ve'e y'o'yixju jetse'e
dununkayakjatut jetse'e tyonjut kyotsjut je ayook
juu' ve'e je Nte'vam je Abraham tyukvinva'ni.
18 Ax pan van'itji tse'e je Nte'yvam kudukutyun
je y'ayook ku ve'e je jayu dukutyun je Moisés je
pyava'nun, ka'a tse'e tyun je ayook juu' ve'e je
Nte'yam je Abraham tyukvinva'ni jets tyonupe'e je
myaa'yun kajx.

19 Ax ve'em tse'e, stits je'e ve'e vya'afl je
Moisés je pyava'nun?  Yakmooy xa ve'e je
Moisés je pava'nun jetse'e ve'em je jayu je tyokin
yaknuke'xnatdka y'itut, tavani ve'e je Nte'yam je
vaanduk duyaktah vye'na je Abraham maat. Je
vaat xa ve'e jyejk je pava'nun ku ve'e myiijn je
Abraham je chaan je kyooj, je'e pane'e je Nte'yam
vyaajntk jetse'e myinut. Je angeles kajxta xa ve'e
je Moisés yakmoojy je pava'nun, van'it tse'e je
Moisés je pava'nun dukojtsnajxy jeja je jayu
vyinkujkta. 20 Ax viinm tse'e je Nte'yam je kojtstan
duyaktaajfi je Abraham maat, ka'a tse'e pan viijnk
yaktsajk juu' ve'e je Abraham kudunuujmi vintso
ve'e je Nte'yam vyaajii.

Juu've'e je Moisés je pyava'nun tyuump

21 ;Je'ets ya'a vine'e tyijp jets cho'oxpujkpe'e
je Moisés je pyava'nun je Nte'yvam je vyaanduk?
iNi vintsgva xa ve'e ve'em kyayaktij! Kux pan
jeja xa ve'e kuy'it je pava'nun juu' kajxe'e je



Galatas 3:22 xii Gdlatas 3:29

Nte'vam duyaky je joojntykin juu' ve'e xa'ma
kajx ijtp, je pava'nun kajx tse'e je Nte'yam je
jayu kudukatokimpum. 22 Ax vaamp xa ve'e
je Kunuu'kx Jatydan jets to'k ka'ajyji ve'e je jayu
y'itta jem je tokin kya'm. Je'e kajx xa ya'a ve'e
ve'em jetse'e je jaanchja'vin kajx yakmooydinit
je Nte'yam je vyaanduk je'eda pan pan jatye'e je
Jesucristo dujaanchja'vidup.

23 Ka'anume'e je Jesus myin vye'na yaja naxvi-
ijn, ijtumdu tse'e jep je Moisés pyava'nun pa'tkup.
Ve'em tse'e n'ijtumdi van'it paat ku ve'e je jayu
yakvaajnji'ukvaandi vintso je'e ve'e ku ve'e je
Jesucristo yakjaanchjava. 24 Ax ve'em tse'e je
Moisés je pyava'nun xka'mimda y'ijt ax jo'n je
pi'k 6nuk kun'ijtumdi, xtuk'ixumdu tse'e pan tije'e
ve'e je tokin. Ve'em tse'e dutuujn van'it paat ku
ve'e je Cristo myiijn jetse'e je jaanchja'vin kajx
je Nte'vam xkatokimpa'mumdat. 25 AX uxyam
tse'e, ku ve'e njaanchja'vimda je Cristo, ka'a tse'e
n'uk'ijtumdini jep je Moisés pyava'nun pa'tkup.

26 Kuxe'e je Jesucristo xjaanchjdvada, je'e kajx
tse'e m'itta je Nte'yam je y'6nuk. 27 Nuvinxupts
miitse'e m'itta to'k muk je Cristo maat je napejtun
kajx, ve'em xa ve'e m'itta ax jo'n je Cristo
kumnatyukxojxjidijo'n. 28 Ka'a xa ve'e vyinkopka
pan je jayu ve'e y'it israeejlit jayu uk pan pan
jatye'e ka je'epta, joyutoompa jayu ukpu naspaka
jayu, yaa'tyajk ukpu ta'axtajk, kux ku xa ve'e
to'k muk n'ijtumda je Cristo Jesus maat, ve'em
tse'e nujom n'ijtumda ax jo'n to'k ni'kx to'k kopk
kun'ijtumdi. 29 Ax pan ve'em tse'e n'ijjtumda
je Cristo maat, je Abraham je chaan je kyoojts

uu'me'eda, xtukkadaakumdupts uu'me'e je
vaanduk juu' ve'e je Nte'yam yaktaan.

4

1Ya'a xa je'e ve'e juu' atse'e ntijp: Namvaat
xa ve'e je jayu je y'O6nuk pi'knum juu' ve'e je
puk tukkada'akjup, gyame'e je puk duyje'eikaxut
nyjom, vanxupts je'e ve'e y'it ax jo'n je
joyutoompa. 2Jem xa ve'e je jayu juu' ve'e ixjudup
jetse'e kya'majada van'it paat ku ve'e jye'yat
je xaaj juu' ve'e je tyee' fiupaajmtki. 3 Ve'emts
uu'me'e njajtumduva. Namvaat xa ve'e n'ijjtumdi
axjo'nje pi'k onuk, ooy tse'e ntuntsojkumdi j(_etse‘e
mpanajkxumdat je ko'oy costumbre juu' ve'e je
jayu pyana]kxtup ya]a naxviijn. 4 Ax ku tse'e ]e
xaajjye'ynijuu've'e je Nte'yam fiupaajmtki, van'it
tse'e je Nte'yvam dukejx je y'Onuk, je ta'axtajkts
je'e ve'e yakke'xju, jetse'e y'ijt jep je Moisés
pyava'nun pa'tkup. 5 Ve'em tse'e dutuujn jetse'e
xpajkumpijtumdinuvat, ka'a tse'e n'uk'ijtumdinit
jep je Moisés pyava'nun pa'tkup, je'e ve'e jetse'e
n'ijtumdinit je Nte'yam maat axjo'n je'e je y'onuk.

6 Kux je Nte'yam je y'6nuk miitse'eda, je'e kajx
tse'e je Nte'yvam dupuuyjm jem mja'vin kajxmda
je Espiritu Santo, juu' ve'e ijtpap jem je Nte'yam
jya'vin kajxm, je Espiritu Santo, juu' kajxe'e je
Nte'vam nmukojtsumda jidu'um: “Tata, aats
je nTee'” 7 Ax ve'em tse'e, je Nte'yvam je
y'onuk xa miitse'eda, ka'a tse'e m'uk'ijttini ax
jo'n je joyutoompa. AX je e tse'e kuxe'e m'itta
je Nte'yam je y'Onuk, je'e ka]X tse'e je Cristo
kajx mmoojyjidinit nu]om je yoy je'e juu' ve'e
mtukkada'akjadap kux je'e je y'Onuk miitse'eda.

Ku je Pablo duvinmaajy je jaanchja'vivatajk jep
Galacia

8 Ku miitse'e je Nte'yam xka'ixadana vye'na,
mmutoonduts miitse'e may juu' ve'e ka je
Nte'yamap. 92 AX uxyam tse'e, je'e ve'e kuxe'e
je Nte'vam X'ixaidini, ukpu fojk'dy yakkats, je'e
ve'e kuxe'e je Nte'yvam m'ixaijidini, ¢vintsose'e
mnayjavajada jetse'e jado'k nax x'avimpijtidinuva
jetse'e mka'mijidinuvat je costumbre juu' ve'e
katoomp jets tukma'atum? 10 jjem tse'e je xaaj, je
po'o, je aats, jets je joojnt juu' ve'e m'amaa'yidup!
11 Je'ets atse'e nvinmaayp ku ve'e ni vinxupa
mkato'nuxjadat juu' ats miitse'e ntuk'ixtu.

12 Utsta ajchta utsta tsa'ada, nmunoo'kxtktup
xa ve'e jetse'e mnapyamjadat ats maat, ve'em ax
jo'n atse'e nnapyumju miits maatta. Ka'a xa ats
miitse'e xmutokintoondi. 13 AxX jo'n xnujavada
jo'n, je pa'am kajx atse'e muto'k nax n'ijt mi-
its maatta jetse'e nvaajnjidi je oy kats je oy ay-
ook. 14 Qyam tse'e mtso'oxjajtuxjidi ku atse'e
pajkjup nve'na van'it, ka'ats ats miitse'e xvi-
ijnk'ixti, ni ka'ats atse'e xko'oyja'vidi, fojk'Qy
atse'e xkuvajkti ax jo'n atse'e kun'ijt je Nte'yam je
y'aangeles ukpu atse'e kun'ijt je Jesucristo viinm.
15 ;Jémase'e y'it je xoojntkun juu' ve'e mjayejptu
van'it? Ve'em xa ats miitse'e nnaajmada jets
pan kum'e'yixjidi ve'e jets atse'e xyakjotkadaakti,
je mviijn paat tse'e kuxyakpitsumdi jets atse'e
kuxmooydi. 16 Ax uxyam, ¢je mtso'oxpajkpada
ats vine'e tunvimpijtni je'e kajx ku ats miitse'e
nvaajnjidi je tyuv je'e?

17 Qoy xa miitse'e mtunvinmdyjada je'eda
pan pan jatye'e duyaktikutsuvaandup je oy



Gadlatas 4:18 XV Galatas 4:24

kats je oy ayook; ax je kyo'gy je'ets je'e ve'e
juu' ve'e mtukmutsgjkjudup. Je'ets je'e ve'e
chojktup jets ats miitse'e xmasooktinit jets je'e
ve'e xpanajkxtinit. 18 Qy xa je'e ve'e ku ve'e je
jayu je viijnk jayu duvinmay pan oy je'e ve'e
juu' ve'e yaktukmutsgjktup. Xa'ma kajx tse'e
ve'em yaktonut, ka van'itjyap ku atse'e n'it miits
maatta. 19 Miits, juu' atse'e n'onukja'vidup, jado'k
nax xa atse'e je tsaachpaatun nyaknaxy miits
kajxta, ve'em ax jo'n je 6nuk taak je tsaachpaatun
duyaknaxy ku ve'e je y'6nuk duyakke'exuva'afi.
Ax jaa'ktsaachpaa'tupts atse'e van'it paat ku
ve'e m'ijttinit ax jo'n je Cristo dutsak. 20 Qoy
atse'e njatuntsak jets atse'e uxyam kun'it miits
maatta, ve'emts atse'e kunyaknuke'xnatdka jets
00y ats miitse'e ntuntsokta. Qoy ats miitse'e
xtunvinma'yunmo'oda.

Je Agar jets je Sara tukmu'a'ixmojkin

21 Miitsta, pan pan jatye'e jep je Moisés
pyava'nun pa'tkup napyamuvaajnjudup,
nukotstats n'it, ¢ka'ana miitse'e xX'amotunaxta
vintso ve'e vya'aii je pava'nun? 22 Ve'em Xxa
ve'e vya'aii jets nume]tskee je y'onuk y'ijt je
Abraham, to'k juu' ve'e tyukmaatjayejp je
jajtspa jets jado'k juu' ve'e tyukmaat]aye]p ]e
fiuda'axam. 23 Je jajtspa, je Agar, ve'emts je'e
ve'e je y'onuk kye'x dxam jo'n gpyan pi'k onuka.
Ax je Abraham je fiuda'ax, je'e tse'e to'k je pi'k
onuk duyakke'x jetse'e ve'em tyoOnjut juu' ve'e
je Nte'vam je Abraham tukvinva'niju. 24 Ya
numejtsk ta'axtajkta, mejtsk je kojtstants je'e
ve'e juu' ve'e yaktukmu'a'ixmojkidup. To'k

je Kkojtstan, je'e juu' ve'e je jayu yakmooydu

joma ve'e je Sinai Kopk, je Agaarts je'e ve'e je

kojtstan yaktukmu'a'ixmojkip. Pan pan jaty

tse'e jep kojtstanupa'tkup ijttup, jepts je'e ve'e

pava'nun pa'tkup y'itta. 25 Je Agar, juu' ve'e

yaktukmu'a'ixmojkip je kojtstan juu' ve'e je jayu

yakmooydu joma ve'e je Sinai Kopk juu' ve'e jem

arabiait y'it jootm, ve'em xa je'e ve'e ax jo'n je

jéyuda juu' ve'e uxyam tsuunidup jem Jerusalén,

]ee tse'e ijttup ax jo'n ]e joyutoompada, nay

ve'empa tse'e pan pan ]atyee napyaa]m]udup

jep pava'nun pa'tkup je'e maatta. 6 Ax je

tsapjootmit Jerusalén, ka'ats je'e ve'e vye'ema

ax jo'n je joyutoompada, ve'em je'e ve'e ax jo'n

uu'me'e kuntaakimdi. 27 Kux jidu'ume'e vya'ail je

Kunuu'kx Jatyan:

Xoon xa mitse'e, ta'axtajk juu' ve'e je y'Onuk
dukayakjéjip,

juu've'e je 6nuk dukajayejpp jetse'e dukanujava je
tsaachpaatun ku ve'e je ta'axtajk je y'6nuk
duyakijeja,

kotsu tse'e makk je mxoojntkun kajx,

kux je ta'axtajk juu' ve'e yakmasook,

jaa'kjéjapts je'e ve'e je y'onuk nuyojk jets ka'a ve'e
je'ejuu' ve'e jem je fiuyaa'y.

Jidu'um tse'e vya'an.

28 Utsta ajchta utsta tsa'ada, je Abraham je
y'Onuk je'e ve'e je Isaacje'e kajx ku ve'e je Nte'yam
tyukvinva'niji, nay ve'empa tse'e n'ijjtumda je
Nte'yam je y'Onukta je Nte'yam je vyaanduk kajx.
29 Ax ve'em tse'e, ve'em ax jo'n van'it jyajty ku
ve'e je Onuk juu' ve'e ke'x ax jo'n je pi'k onuk

kye'exta, je'e tse'e dujomtoon dutitoon je Onuk
juu' ve'e ke'x je Espiritu Santo je myakkin kajx,
nay ve'empa tse'e uxyam jyajtpa. 30 ;Ax vintsg
tse'e vya'afi je Kunuu'kx Jatyan? Vaamp xa ve'e
jidu'um: “Pavojpni je jajtspa maat je y'onuk, kux
ka'a ve'e je jajtspa ]e y'6nuk dutukmaatjayéput
je puk je 6nuk juu' ve'e je tyaak jem je fiuyaa'y.”
31 Axve'em tse'e, utsta a]chta utsta tsa'ada, ka'a xa
uu'me'e nve'emamda ax jo'n je jajtspa ]e y'Onuk,
ve'em uu'me'eda ax jo'n je onuk juu' ve'e je tyaak
jem je fiuyaa'y.

S

“Naajk'itjada naspaka”

1 Je Cristo xa ve'e xyaktamumdup naspaka.
Ve'em tse'e dutuujn jetse'e nkoo'k'ijtumdinit
ax jo'n je joyutoompada. Naajk'itjada naspaka,
ka'a tse'e m'uknapyaajmjidinuvat jep kutojkun
pa'tkup juu' ve'e myaktaajnjidinuvap ax jo'n je
joyutoompa kum'ijtti.

2 Amotunaxta. Ats, je Pablo, vaamp xa atse'e
jets pan myakpaajmjidupe'e je ixta'nun jetse'e
xni'kxmadat xkojmadat, ni vinxupats je'e
ve'e mkato'nuxjadat juu' ve'e je Cristo tyoon.
3 Nnuyjmidinuvap xa ats miitse'e jado'k nax:
Pan pan jatye'e je ixta'nun yakpaajmjidup jetse'e
duni'kxmadat dukojmadat, tun vinkopkts je'e ve'e
jetse'e dukutyondat nujom je Moisés je pyava'nun.
4 Miitsta, pan nuvinxupe'e X'ixtada vintsg ve'e je
Nte'vam mkatokimpamjadat kuxe'e xpanajkxta
je Moisés je pyava'nun, apuk tse'e mnapyamjada
ka je Cristo maatap, mnapyaajmjudup tse'e joma

ve'e mkapaa'tjadat je Nte'yam je myaa'yun. 5 Ax
aats, je Espiritu Santo kajxts aatse'e nnuja'vini
jets je Nte'yvam aatse'e xkatokimpaamp je'e kajx
ku aatse'e je Jesucristo njaanchjdva. 6 Ax ku tse'e
n'ijtumda to'k muk je Cristo Jesus maat, ka'a tse'e
vyinkgpka ku ve'e nni'kxmimda nkojmimda je
ixta'nun uk pan ka'a; juu' xa ve'e vinkopk, je'ets
je'e ve'e jetse'e njaanchja'vimdat je Jesucristo
jetse'e ve'em nuke'xnataka tyanut je'e kajx ku ve'e
je jayu ntsojkumda.

7Qy xa miitse'e xpanajkx'ukvaandi je Nte'yam.
¢Pan tse'e tumtukmaso'okjada je tyuv je'e?
8 Ka je Nte'yvamap xa je'e ve'e, je'e juu' ve'e
myaaxuxjudu. 9 Ve'em xa je'e ve'e je kyo'oy
je'e juu' ve'e tyoondup ax jo'n je kats vya'afi:
“Tyuktajkikujxpts je'e ve'e jyayuu'nama je
levadura nuyjom je juts.” Jidu'um tse'e vya'ail.
10 Ax vinjavats atse'e ntafi, je'e kajx ku atse'e
to'k muk n'it je Maja Vintsan maat, jets
kijpxe'e je vinma'yun njayejpumda. Je Nte' yam
tse'e duyaktsaachpaa'tup je jayuda juu' ve'e
myak]omvmmaa]y]udup myaktivinmaajyjudup,
jyapana je'e.

11 Utsta ajchta utsta tsa'ada, pan
kunjaa'kvaajiina xa atse'e je jayu jetse'e je
ixta'nun yakpaajmjadat jetse'e duni'’kxmadat
dukojmadat, ka'ats atse'e  kuxjomtonda
kuxtitonda je israeejlit jayuda jets ka'a tse'e
kuduko'oyjavada ku atse'e je jayu nvaajnjada pan
ti ve'e kyu'oo'ki je Cristo jem cruz kajxm. 12 Ax
je'eda pan pan jatye'e mvinma'yunmoojyjudup,
joy tse'e kuy'it jetse'e nujomam kuyakkustsojkkux

joma ve'e je ixta'nun yakpaajmjidi!

13 Utsta ajchta utsta tsa'ada, je Nte'yam xa ve'e
myaaxuxjudu jetse'e naspaka m'ijttinit. Ax ka
je'epts atse'e ntijp jets naspaka ve'e m'ittat jetse'e
xyaktondat je m'avintsg vinma'yunda, je'e ve'e
jetse'e mnapyutakajadat to'k jado'k je'e kajx ku
ve'e ooy mtunnachgkjada. 14 Nvaate'e nyjom
je Moisés je pyava'nun yakvinmotumokut maat
ya'a: “Tsokta je mmujantamda je mmutaktamda
ve'em ax jo'n viinm mnachgkjada.” Jidu'um
tse'e yakvinmotumuk. 15 Ax pan mtoondup tse'e
ax jon je mu'uk tanuk juu' ve'e nacho'tsjudup
navyajtsjudup vimpit atuj, nay'ixjadats kux ku ve'e
mnaajkvintgkijadat vimpit atu;j.

Je jayu je y'avintso vinma'yun jets je Espiritu
Santo

16 Jidu'umts atse'e nva'afi: Joojntykada ax
jo'n je Espiritu Santo mtuknujavajada, ve'em tse'e
xkayaktondat je m'avintso vinma'yunda. 17 Kux ku
xa ve'e je jayu duyaktun je y'avintsgo vinma'yun,
cho'oxpujkpts je'e ve'e je Espiritu Santo; ax je
Espiritu Santo, cho'oxpujkpts je'e ve'e je jayu
juu' ve'e je y'avintso vinma'yun duyaktoomp; ax
ve'em tse'e facho'oxpdkjada vimpit atuj. Je'e
kajx tse'e ku ve'e xtonda juu' ve'e je Espiritu
Santo chajkp, ka'a tse'e xyaktonda je m'avintso
vinma'yunda. 18 Ax pan je Espiritu Santo tse'e
mtuk'ixjudup juu' ve'e je Nte'yam chajkp, ka'a
tse'e m'itta jep je Moisés pyava'nun pa'tkup.

19 Ixna ke'xna xa je'e ve'e pan pan jatye'e
duyaktoondup je y'avintso vinma'yun: ka'a tse'e
duvintsa'agada je navyajkun, tyukmaatjayejptup

tse'e je kats je yaa'y je ta'ax juu' ve'e ka
pukap jyayejptup, ka dyap ka va'ajtsap tse'e
juu' ve'e tyoondup kyojtstup, 20 vyinja'vidup
vyintsa'kidup tse'e juu' ve'e ka je Nte'yamap,
pojktup, jot'aajnjudup, ejkjudup, ka'a tse'e juu'
nay apukupaajmjudup 21 fias'ayo'vidup tse'e
juu', ooktup mookjudup, kafiajxtup oknajxtup,
axaa'kp tse'e juu' jaty dutonda ku ve'e xaaj
tyunju. Tyoondup tse'e nujom juu' ve'e ve'em.
Nnuyjmidup xa ats miitse'e, ve'em ax jo'n ats
miitse'e nvaajnjidi jo'n, jets je'e pan pan jatye'e
ve'em jatkidup, ka'a tse'e y'ittat jem je Nte'yam
y'am kya'm.

22 Ax juu' tse'e je Espiritu Santo yakj(_éjip,
ka'ats je'e ve'e vye'ema, je'ets je'e ve'e jetse'e
je jayu je tsojkun dujayepta, je xoojntkun, je oy
joot, juu' dumuténada, oy jayu fapydamjada je
viijnk jayu maat, je jayu duputakada, dutonda
ax jo'n dupaa'ty du'akeega, 23 je nuu'k aaj je
nuu'k joot dujayepta, jetse'e fiay'akuvaa'najada.
Ka'a xa ve'e ti pava'nun juu' ve'e dukayakjajtp
jetse'e ve'em yaktun. 24 AX je'e pan pan jatye'e
ijttup je Cristo je jyayu, ka'a tse'e duyaktonda je
y'avintsg vinma'yun, ve'em xa ve'e je y'avintso
vinma'yunda y'it ax jo'n je jayu juu' ve'e aa'kani
jem cruz kajxm. 25 Je Espiritu Santo tse'e
xmo'yumdu je njoojntykinamda, ax ve'em tse'e
dutsak jetse'e nyo'yumdat je too' juu' je'e ve'e
xtuk'ixumdup.

26 Ka'a xa ve'e nnamyaaguejxumjadat, ka'atse'e
juu'jaty nto'numdat jetse'e n'ixumdat joma vaate'e

je jayu juu' dukuvakta, ka'a tse'e n'ejkumjadat
ku ve'e nkajayejpumda juu' ve'e je viijnk jayu
Jyayejptup.

6

Napyutdkajada to'k jado'k

1 Utsta ajchta utsta tsa'ada, pan jem xa ve'e
juu' ve'e jep tokin jaatp tukya'a, miits tse'eda pan
pan jatye'e tam mnaajk'ijtjidinup j ]e Espiritu Santo
maat, mputakadap tse'e jetse'e y'ijtnuvat oy ]oot
je Nte'vam maat. Nuu'k aaj nuu'k joot tse'e ve'em
XtOndat jetse'e 0oy mtunnay'ixjadat vintsg ve'e
mkaka'aduvat jep tokin jaatp. 2 Napyutdkajada
pan ti ve'e to'k jado'k jajtjup najxjup, ve'em tse'e
xkutyodndat je Cristo je pyava'nun.

3 Pan pan xa ve'e maj nayja'vijup dyame'e
dukanupana, viinm tse'e fiavyin'uu'nju. 4 Kakje'e
tse'e xpayo'oydat vintso ve'e juu' xtondat xkgtstat.
Pan oy je'e ve'e juu' ve'e mtoondup, jep xa ve'e
juu' kajxe'e mnatyukxoondukjadat, ka'a xa ve'e
vyinkopka jetse'e xnatyukmu'a'ixmaokajadat juu'
ve'e je viijnk jayu tyoondup kyojtstup. S5 Kakje'e
ve'e XtOndat juu' ve'e mtukkadaakjudup.

6 Pan pan xa ve'e yaktuk'ixp je oy kats je oy ay-
ook, tukkadaakjuptsje'e ve'e jetse'e duyakva'kxut
maat je yak'ixpajkpa nujom juu' jatye'e oy.

7Ka'a tse'e mnavyin'aa'njadat, ka'a xa ve'e pan
je Nte'yvam dukakatsapuk jetse'e kyatukkuvétjut.
Pan vintsg ve'e je jayu juu' tuduni'ip, ve'em tse'e
dutsikut. 8 Pan je jayu ve'e juu' dutoomp kuxe'e
dutsak jetse'e dutonut je y'avintso vinma'yun, je
y'avintso vinma'yun kajxts je'e ve'e vyintgkinit

je jayu; ax pan je jayu tse'e juu' dutoomp
kuxe'e dutsak jetse'e dutonut je Espiritu Santo
je vyinma'yun, je Espiritu Santo kajxts je'e ve'e
dujayejpnit je joojntykin juu' ve'e xa'ma kajx
ijtp. 9 Ax ve'em tse'e, ka'a tse'e nnoo'kxumdat
jetse'e nto'numdat je y'oy je'e, kux pan ka'a xa
ve'e nton'atuvimda je y'oy je'e, pyaatnupts je'e
ve'e je xaaj jetse'e mpajkumdat je y'oy je'e juu'
ve'e n'a'ixumdup. 10Je'e kajx tse'e, vinxup naxe'e
x'o'yixumjada, ntoojnjimdap tse'e anafiyjoma je
jayu je y'oy je'e, je'e ve'e vinkopk je n'utsamda
je n'ajchamda jets je n'utsamda je ntsa'aamda je
jaanchja'vin kajx.

Juu've'e je Pablo kyojtsjidu je jaanchja'vivatajk
jep Galacia

11 Ixta vinxup je mujit letra atse'e nja'a ku
ats miitse'e nnujayada, nka'mam ats ya'a ve'e
nja'a. 12Je'e pan pan jatye'e m'akee'yavaajnjudup
jetse'e myakpaajmjadat je ixta'nun, je'e kajxji
tse'e ve'em dutonda jetse'e oy faajktdnjadat
jeja je ]ayu vyinkujk, ka'a tse'e dukuvakta
pan ti ve'e kyu'oo'ki je Cristo ]em cruz kajxm,
kux fiuja'vidupe'e ku ve'e ve'em yakkuvuk,
yaktsaachpaa'tjadapts je'e ve'e je jayu. 13 Je'e
pan pan jatye'e dukuvajktup jetse'e je ixtamun
yakpaa]m]adat jetse'e duni'kxmadat dukmmadat
ax ]on je Moisés je pyava'nun vya'afi jo'n,
ni ]e e tse'e dukakutyonda je Moisés je
pyava'nun, je'e ve'e chojktup jetse'e je ixtamun
myakpaajmjadat jetse'e ve'em dutukxoonduktat
ku ve'e m'akee'yajada jetse'e myakpaajmjadat je
ixta'nun. 14 Ax ats, je'ejyjits atse'e ntukxoojntkp



Galatas 6:15 Xxiii Gdlatas 6:18

kuxe'e xku'oo'kimdi je nMaja Vintsdnamda
Jesucristo jem cruz kajxm. Kux tse'e jem y'uk'aa'k,
je'e kajx tse'e je naxviijnit je kyo'ogy je'e y'it ax
jo'n kuy'aa'k yaja ats nvinkujk, jets atse'e n'it ax
jo'n atse'e kun'aa'k jeja je naxviijnit je kyo'oy
je'e vyinkujk. 15 Ni vinxupa xa ve'e kyatun
pan yakpaajmji ve'e je jayu je ixta'nun uk pan
ka'a. Juu' xa ve'e toomp, je'ets je'e ve'e ku ve'e
je Nte'yvam je jayu je nam joojntykin duma'a.
16 Je Nte'yam tse'e dumooynup je oy joot jets je
tukmo'tun nyjom pan pan jatye'e joojntykidup
ax jo'n atse'e tunva'afi, nyjom pan pan jatye'e
vymkc_)c_)n

17 Ax ve'em tse'e, ka'ats atse'e ntsak jetse'e ats
je ntoo' pan duyak'atokut, kux ya tay juu' jaty
atse'e njayejpp yam nmi'kxm nkogjm, ya'a tse'e
duyaknuke'xnatajkip jets je Maja Vintsan Jesus
atse'e nmutuump nmupujkp.

18 Utsta ajchta utsta tsa'ada, je nMaja
Vintsanamda Jesucriistots miitse'e anafiyjoma
mkunoo'kxjadap. Amén.

